
題秋山訪隠圖

作者：藍仁　明

本作品收錄於《藍山集/卷01》

遥峯蒼蒼白雲白，紅樹黄花間秋色。

三徑曽尋蔣詡居，一區尚憶揚雄宅。

十年不見鶴田翁，逺水長山入夢中。

涼飈散榮逺林靜，微雨濕衣空翠濃。

先生見客幡然出，髪短眉長眼如漆。

窮髙極厚作千年，虛徃實歸凡幾日。

畫圖絶似鶴田秋，不許同行只獨逰。

黄綺正須天子召，巢由底用世人求。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

